
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article comprehensively examines the theoretical, legal, and philosophical foundations of state 
policy aimed at enhancing the spiritual potential of youth, based on a systematic approach. Special emphasis is 
placed on historical experience in studying this issue. State policy in the sphere of youth spirituality is explored in 
full context through philosophical analysis. 

YOSHLAR MAʼNAVIY SALOHIYATINI YUKSALTIRISH BORASIDAGI DAVLAT 
SIYOSATINING NAZARIY-HUQUQIY VA FALSAFIY ASOSLARI 

Raxmatova Mexrinoz Majitovna 
Toshkent ijtimoiy innovatsiya universiteti dotsenti 

Annotatsiya. Mazkur maqolada yoshlar maʼnaviy salohiyatini yuksaltirish borasidagi davlat siyosatining nazariy-
huquqiy va falsafiy asoslari tizimli yondashuv asosida keng yoritilgan. Mazkur muammoni oʻrganishda tarixiy 
tajribaga alohida urgʻu berilgan. Yoshlar maʼnaviyati sohasidagi davlat siyosati falsafiy tahlil asosida toʻliq 
kontekstda yoritilgan.  

Kirish. Soʻnggi yillarda Oʻzbekistonda yoshlar maʼnaviy salohiyatini yuksaltirish 

sohasida mutlaqo yangi tizim yaratilmoqda. “Yoshlarga oid davlat siyosati bu – davlat 

tomonidan amalga oshiriladigan hamda yoshlarni ijtimoiy jihatdan shakllantirish va ularning 

intellektual, ijodiy va boshqa yoʻnalishdagi salohiyatini kamol toptirish uchun shart-sharoitlar 

yaratilishini nazarda tutadigan ijtimoiy-iqtisodiy, tashkiliy va huquqiy chora-tadbirlar 

tizimidir”[1]. 

Mavzuga oid adabiyotlar tahlili. Yoshlar maʼnaviy salohiyatini yuksaltirish borasidagi 

davlat siyosatining nazariy-huquqiy va falsafiy asoslariga oid manbalar A.Xursandovning 

Oʻzbekistonda yoshlarga oid davlat siyosatini amalga oshirishning huquqiy asoslari // 

Demokratlashtirish va inson huquqlari. 2020. №3. –B.26, T.Alimardonovning “Jamiyatda 

siyosat va axloq muvozanati muammolari”, I.Saifnazarovning “Maʼnaviy barkamollik va siyosiy 

madaniyat”, M.Quronovning “Betakrorimsan, yagonasan, ona vatanim”, A.Erkayevning “Ezgulik 

sari yoʻnaltirilgan iroda”, R.Galeyevning “Duxovniy potensial kak obyekt issledovaniya i 

upravleniya”, E.Yusupovning “Inson kamolotining maʼnaviy asoslari”, shuningdek, 

Sh.Mirziyoyevning barcha asarlarida oʻz ifodasini topgan. 

Tadqiqot metodologiyasi Mazkur maqolani tayyorlashda tarixiy tajriba, analiz, sintez, 

tanqidiy tahlil, kompleks yondashuv, tizimlilik, umumlashtirish, analogiya kabi ilmiy bilish 

usullaridan foydalanilgan. 

Tahlil va natijalar. Shavkat Mirziyoyev taʼkidlaganidek, “Global inqiroz sharoitida 

iqtisodiy va siyosiy barqarorlikni taʼminlash, joylardagi mavjud muammolarni manzilli hal 

etish, koʻmakka muhtoj yurtdoshlarimizni qoʻllab-quvvatlash, yoshlarimizning orzu-umidlarini 

roʻyobga chiqarish – Prezidentdan boshlab, barcha darajadagi rahbarlarning bosh vazifasi 

boʻlmogʻi darkor. Ana shu oʻta muhim vazifalarni amalga oshirishda asosiy talab – davlat va 

jamiyat institutlari oʻrtasida samarali hamkorlikni taʼminlash, bu jarayonda natijadorlik va 

sifatni oshirishdan iborat”[2]. Shu maʼnoda, yoshlar maʼnaviy salohiyatini yuksaltirish 

borasidagi davlat siyosatining nazariy-huquqiy va falsafiy asoslarini oʻrganish muhim ahamiyat 

kasb etib, bu quyidagilarda namoyon boʻlmoqda: 

 birinchidan, ijtimoiy hayotda fikrlar plyuralizmi nuqtai nazaridan milliy 

yuksalishimiz jarayonida yoshlar maʼnaviy salohiyati masalasi mavjud davlat dasturlari orqali 

tahlil qilinadi va hozirgi zamon talablariga mos holda yangicha dunyoqarash tarzini ifodalaydi; 

 ikkinchidan, yoshlar maʼnaviy salohiyati yuksalishining jamiyat rivojidagi oʻrni, 

ahamiyati zamonaviy ijtimoiy-siyosiy jarayonlardagi davlat va jamiyatning siyosiy, iqtisodiy va 

maʼnaviy manfaatlari oʻzaro dialektik aloqadorlikda oʻrganilmoqda; 

 uchinchidan, yoshlar maʼnaviy salohiyatining mazmun-mohiyati va ijtimoiy 

hayotdagi roli masalalarini soʻrovnomalar asosida tahlil etib, mavjud kamchilik va 

muammolarni bartaraf etish. Bizningcha, amaliy faoliyat mazkur konkret maʼnaviy sohada hal 

etilishi zarur boʻlgan muammolarning yechimiga qaratilsa, natija albatta, ijobiy boʻladi. 

Yoshlarga oid davlat siyosatini takomillashtirish maqsadida yurtimizda iqtidorli 

yoshlarni aniqlash, ularni tarbiyalash va qoʻllab-quvvatlashning zamonaviy vosita  

va usullaridan foydalanish, bunda siyosiy institutlar, taʼlim muassasalari yetakchi  

mutaxassis-xodimlarining yoshlar maʼnaviy-siyosiy qiyofasini oʻzgartirish masalalarini 

kompleks tashkil etish borasidagi faoliyati izchil amalga oshirilib kelinmoqda. Bu strategik 

islohotlar pirovardida esa, intellektual salohiyatli, siyosiy uygʻoq va maʼnan barkamol avlodni 

kamol toptirish vazifalari yetakchilik qiladi. 

Shuningdek, yurtimizda yoshlarga oid davlat siyosatini hayotga izchil tatbiq etish 

borasida Birlashgan Millatlar Tashkilotining yosh avlod vakillarining huquq va erkinliklarini 

xalqaro miqyosda kafolatlash maqsadida bir qator universal normativ hujjatlarni ratifikatsiya 

qilganligini alohida qayd etishimiz zarur. Jumladan, “Inson huquqlari umumjahon 

deklaratsiyasi”, “Bola huquqlari toʻgʻrisida”gi konvensiya, “Fuqarolik va siyosiy huquqlar 

toʻgʻrisida”gi xalqaro pakt, “Iqtisodiy, ijtimoiy va madaniy huquqlar toʻgʻrisida”gi xalqaro pakt 

singari bir qator universal hujjatlar shular jumlasiga kiradi. bu boradagi jamoatchilik nazoratini 

yanada kuchaytirish davlat va jamiyat hayotida muhim ahamiyat kasb etuvchi yoʻnalishlardan 

hisoblanadi. 

Yoshlar maʼnaviy salohiyatini yuksaltirish borasidagi davlat siyosatining nazariy-

huquqiy va falsafiy asoslarini tahlil qilish zaruriyati yurtimiz uchun oʻziga xos jihatlarini 

quyidagilarda koʻrishimiz mumkin: 

 birinchidan, Yangi Oʻzbekiston taraqqiyoti bosqichida yoshlarning roli va 

salmogʻi tobora ortib bormoqda; 

 ikkinchidan, fuqarolik jamiyatini rivojlantirish bilan bogʻliq har bir jarayonning 

uzviyligi va vorisiyligi taʼminlanmoqda; 

 uchinchidan, yoshlar maʼnaviy salohiyati mamlakatimiz ilm-fan yutuqlari bilan 

bogʻliq boʻlib, ilm-maʼrifatni egallash umummadaniy, maʼrifiy darajasi orqali jamiyat hayotida 

oʻz aksini topmoqda. 

“Yoshlarga oid davlat siyosatining asosiy prinsiplari sifatida quyidagilar belgilangan: 

 ochiqlik va shaffoflik; 

 yoshlarga oid davlat siyosatini roʻyobga chiqarishda yoshlarning ishtirok etishi; 

 maʼnaviy, axloqiy va madaniy qadriyatlarning ustuvorligi; 

 yoshlarning kamsitilishiga yoʻl qoʻyilmasligi”[3]. 

Yoshlarga oid davlat siyosati mamlakatimiz kelajagi hisoblangan yoshlar va ularning 

orzu-maqsadlarini aks etishi, umuman olganda, xalqimizning farovon va barqaror rivojlanishga 

erishishi uchun poydevor boʻlishi lozim. 

Prezidentimiz taʼkidlaganidek: “Yurtimizda Yoshlar ishlari agentligi, Yoshlar masalalari 

boʻyicha idoralararo kengash tashkil etildi. Oliy Majlis palatalari huzurida Yoshlar 

parlamentlari, Innovatsion rivojlanish vazirligi qoshida Yoshlar akademiyasi tuzildi. 

Hududlarda “Loyihalar fabrikasi” ish boshladi. Farzandlarimizning isteʼdod va qobiliyati, ezgu 

intilishlarini toʻliq roʻyobga chiqarish, ijtimoiy faolligini oshirish, hayotda munosib oʻrin 

egallashlari uchun barcha imkoniyatlarni yaratib berish bundan buyon ham bosh maqsadimiz 

boʻlib qoladi”[4]. 

Ushbu ezgu maqsadlarni amaliy hayotdagi tasdigʻini yurtimizda raqobatbardosh 

kadrlarni tayyorlash tizimining yoʻlga qoʻyilayotganligi, yoshlarning oliy taʼlim bilan qamrab 

olinish imkoniyatlarining kengayib borayotganligi, taʼlim tizimini isloh qilish borasidagi 

islohotlar, pedagogik kadrlar ilmiy salohiyatini kuchaytirish, ularni nufuzli xorijiy taʼlim 

muassasalariga tajriba almashishida imkoniyatlarning yaratilayotganligi misollarida 

koʻrishimiz mumkin. Respublikamizda yoshlarga oid davlat siyosati sohasida olib borilayotgan 

islohotlar natijasida yosh avlodni har tomonlama qoʻllab-quvvatlash, ularda sogʻlom turmush 

tarzini targʻib qilish maqsadida ommaviy sport va jismoniy tarbiyaga jalb etish sohasiga katta 

eʼtibor qaratilmoqda. Mamlakatimizda yoshlarning sportga qiziqishini oshirish va 

ommalashtirishda uch bosqichli sport musobaqalari “Umid nihollari” – “Barkamol avlod” – 

“Universiada” oʻyinlari muhim ahamiyat kasb etmoqda. Shuningdek, Prezidentimiz Shavkat 

Mirziyoyevning 2017 yil 3 iyundagi “Jismoniy tarbiya va ommaviy sportni yanada rivojlantirish 

chora-tadbirlari toʻgʻrisida”[5]gi Qarori asosida mamlakatimizda jismoniy tarbiya va ommaviy 

sportni yuksaltirish dasturining qabul qilinishiga poydevor boʻldi. Mamlakatimizning besh 

yillik rivojlanish yoʻlini belgilagan Harakatlar strategiyasida 2017-2021-yillarga moʻljallangan 

jismoniy tarbiya va ommaviy sportni rivojlantirish dasturi doirasida yurtimizda sport 

maktablarining moddiy-texnik bazasini yangilash uchun 167 ta sport inshooti, shundan, 77 ta 

suzish havzasi va 90 ta sport majmuasini qurish rejaga kiritilgan. 

Eʼtiborli jihati, davlatimiz yoshlarga oid davlat siyosatini nafaqat mamlakatimiz hayotiga 

tatbiq etmoqda, shuningdek jahon hamjamiyatiga oʻzining bir necha tashabbus va takliflari 

bilan faol qatnashib kelmoqda. Buning amaliy tasdigʻi, Prezident Shavkat Mirziyoyev 

tomonidan dunyo hamjamiyatiga “Bolalar va yoshlar huquqlari boʻyicha Vakil instituti”ni 

tashkil etish zarur ekanligi borasidagi taklifni ilgari surilganligidir. 

Bundan tashqari, yurtimizda iqtidorli va isteʼdodli yoshlarning bilimi va intilishini 

moddiy-maʼnaviy jihatdan ragʻbatlantirish maqsadida “Nihol” davlat mukofoti (2006), “Kelajak 

bunyodkori” medali (2017), “Yosh kitobxon” tanlovi (2018), “Mard oʻgʻlon” mukofoti (2018), 

“Ilhom” mukofoti (2020), shuningdek oliy taʼlim muassasalari iqtidorli talabalari uchun 

Beruniy, Ibn Sino, Navoiy, Ulugʻbek, Imom al-Buxoriy nomidagi davlat stipendiyalari joriy 

etilganligini alohida qayd etishimiz oʻrinlidir. “Bugun yurtimizda turli sohalarda mehnat qilib, 

xalqimiz hurmat-eʼtiboriga sazovor boʻlgan zamonamiz qahramonlarining faoliyati 

hududlarimizdagi barcha yoshlarga oʻrnak boʻlib kelmoqda. Oʻz kasbi boʻyicha yuksak 

natijalarga erishgan turli soha vakillari faoliyatini targʻib qilish, mamlakatimizda amalga 

oshirilayotgan islohotlarni yoritish, ularni yoshlarga namuna sifatida yetkazish va keng targʻib 

qilish muhim ahamiyatga ega”[6]. Hozirgi globallashuv davri ehtiyojlaridan kelib chiqib, 

yurtimizda yoshlarning tezkor va ishonchli huquqiy axborot hujjatlari bilan tanishishi uchun 

huquqiy axborot internet sahifasidan foydalanish imkoniyatlari yaratilgan. Buni mamlakatimiz 

qonun hujjatlarining maʼlumotlar milliy bazasi “lex.uz” internet tarmogʻining yaratilgani 

misolida koʻrishimiz mumkin. 

Bugun yosh avlod vakillarini nafaqat moddiy, shuningdek, ularni maʼnan barkamol 

boʻlishi, milliy va umumbashariy qadriyatlarni oʻzida tarbiyalashi uchun ularning aql-

salohiyati, ongi va maʼnaviy dunyoqarashini yuksaltirish masalasi dolzarblik kasb etmoqda. 

Umuman olganda, yurtimizda Konstitutsiya asosidagi mazkur Qonun va qonunosti 

hujjatlarning qabul qilinishi bir tomondan yosh avlodning oʻz huquq, erkinlik va maqsadlarini 

roʻyobga chiqarish imkoniyatini yaratsa, boshqa tomondan ularning siyosiy faolligi hamda 

maʼnaviy salohiyatining yuksalishiga xizmat qilmoqda. Yoshlar har qanday davlat tomonidan 

amalga oshirilayotgan siyosatning muhim obyektini tashkil etuvchi ijtimoiy qatlam hisoblanar 

ekan, bu davlat va jamiyat yuksalishining natijasi va uning kuchi, mamlakatdagi munosib 

avlodning kamol topishi bilan uzviy bogʻliq. Chunki demokratik davlat dastlab taʼlim 

taraqqiyoti, yoshlarning zamonaviy kasb doirasidagi kuchli bilim va tajribaga ega boʻlishini 

kafolatlaydi. Shu bilan bir qatorda, yoshlar uchun maʼnaviy-axloqiy, siyosiy-huquqiy 

munosabatlarda zarur imkon va sharoitlarni yaratadi. 

Bizningcha, mamlakatimizda milliy tiklanishdan milliy yuksalish sari olib borilayotgan 

yoshlarning gʻoyaviy-siyosiy va maʼnaviy-axloqiy tarbiyasida quyidagi ustuvor yoʻnalishlarga 

alohida eʼtibor qaratilsa, maqsadga muvofiq boʻladi. 

Prezident Shavkat Mirziyoyev taʼkidlaganidek, “Barchangiz yaxshi bilasiz, biz bugun oʻz 

oldimizga ulkan marralarni qoʻyganmiz. Ona Vatanimizda Uchinchi Renessans poydevorini 

yaratishga kirishdik. Biz oila, maktabgacha taʼlim, maktab va oliy taʼlimni hamda ilmiy-madaniy 

dargohlarni boʻlgʻusi Renessansning eng muhim boʻgʻinlari deb hisoblaymiz. Shu sababli, ushbu 

sohalarda tub islohotlarni izchil amalga oshirmoqdamiz. Ishonamanki, mamlakatimiz 

taraqqiyotining yangi poydevorini yaratishda sizlar singari fidoyi va vatanparvar yoshlarimiz 

faol ishtirok etib, munosib hissa qoʻshadilar”[7]. Yoshlarning hukumat dasturlarining tatbiqi 

jarayonidagi faol ishtiroki mamlakat taraqqiyotidagi eng ishonchli yoʻl hisoblanadi. 

